ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2015 թ. N ____-Ա

ՎԱՐՁԱԿԱԼՈՒԹՅԱՄԲ ՏԱՐԱԾՔՆԵՐ ՏՐԱՄԱԴՐԵԼՈՒ ՄԱՍԻՆ

   Ղեկավարվելով Հայաստանի Հանրապետության քաղաքացիական օրենսգրքի 609-րդ, 610-րդ, 612-րդ և 616-րդ հոդվածներով, ինչպես նաև <Կուսակցությունների մասին> Հայաստանի Հանրապետության օրենքի 26-րդ հոդվածի 2-րդ մասով և Հայաստանի Հանրապետության կառավարության 2000 թվականի նոյեմբերի 9-ի N731 որոշմամբ` Հայաստանի Հանրապետության կառավարությունը  ո ր ո շ ու մ է.

1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինության Երևան քաղաքի Հանրապետության 47 հասցեում գտնվող 755,633.0 հազ.դրամ գնահատված արժեքով 843.83 քառ.մետր ընդհանուր մակերեսով շենքից 5 տարի ժամկետով, ուղղակի ձևով վարձակալությամբ տրամադրել.

1) 628.83 քառ.մետր ընդհանուր մակերեսով նկուղային, 1-ին և 2-րդ հարկերը Բարգավաճ Հայաստան կուսակցությանը  (գտնվելու վայրը՝ քաղ. Երևան, Թումանյան 21),

2) 215 քառ.մետր ընդհանուր մակերեսով 3-րդ հարկը Ռամկավար ազատական կուսակցությանը (գտնվելու վայրը՝ քաղ. Երևան, Կորյունի 19ա):  
2. Սահմանել, որ. 

   1) Երևան քաղաքի Հանրապետության 47 հասցեում գտնվող 628.83 քառ.մետր ընդհանուր մակերեսով տարածքի ամսեկան վարձավճարը կազմում է 125 000 դրամ, իսկ  215 քառ.մետր ընդհանուր մակերեսով տարածքի ամսեկան վարձավճարը՝ 50 000 դրամ,

   2) վարձակալությունից գոյացած վարձավճարներն ուղղվում են Հայաստանի Հանրապետության պետական բյուջե:

   3. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, սույն որոշման 1-ին կետում նշված կուսակցությունների հետ կնքել սույն որոշման 1-ին կետում նշված տարածքների վարձակալության պայմանագրեր /այսուհետ՝ պայմանագրեր/՝ դրանցում նախատեսելով, որ պայմանագրերի նոտարական վավերացման և պայմանագրերից ծագող գույքային իրավունքների պետական գրանցման ծախսերը ենթակա են իրականացման կուսակցությունների միջոցների հաշվին:
ՏԵՂԵԿԱՆՔ

«ՎԱՐՁԱԿԱԼՈՒԹՅԱՄԲ ՏԱՐԱԾՔՆԵՐ ՏՐԱՄԱԴՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
      Հայաստանի Հանրապետության կառավարությանն առընթեր պետական գույքի կառավարման վարչություն են դիմել <Բարգավաճ Հայաստան> և Ռամկավար ազատական կուսակցությունները՝ Վարչության տնօրինության Երևան քաղաքի Հանրապետության 47 հասցեում գտնվող շենքից վարձակալությամբ տարածքներ տրամադրելու խնդրանքով:
     Հաշվի առնելով վերոգրյալը և առաջնորդվելով Հայաստանի Հանրապետության քաղաքացիական օրենսգրքի 609-րդ, 610-րդ, 612-րդ և 616-րդ հոդվածներով, Հայաստանի Հանրապետության կառավարության 2000 թվականի նոյեմբերի 9-ի թիվ 731 որոշմամբ սահմանված դրույթներով, ինչպես նաև հիմք ընդունելով <Կուսակցությունների մասին> ՀՀ օրենքի 26-րդ հոդվածի 2-րդ կետը ՀՀ կառավարությանն առընթեր պետական գույքի կառավարման վարչությունը մշակել և շրջանառության մեջ է դրել ՀՀ կառավարության նշված որոշման նախագիծը, որի համաձայն նախատեսվում է <Բարգավաճ Հայաստան> կուսակցությանը  5 տարի ժամկետով վարձակալության տրամադրել Երևան քաղաքի Հանրապետության փողոց 47 հասցեում գտնվող շենքից 628.83 քառ.մետր ընդհանուր մակերեսով նկուղային, 1-ին և 2-րդ հարկերը՝ ամսեկան 125 000 ՀՀ դրամ վարձավճարով, իսկ  նշված շենքի 215 քառ. մետր մակերեսով 3-րդ հարկը՝ 5 տարի ժամկետով, ամսեկան 50 000 ՀՀ դրամ վարձավճարով վարձակալական հիմունքներով տրամադրել Ռամկավար ազատական կուսակցությանը:  

Տ Ե Ղ Ե Կ Ա Ն Ք
«Վարձակալությամբ տարածքներ տրամադրելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Վարձակալությամբ տարածքներ տրամադրելու մասին» Հայաստանի Հանրապետության կառավարության որոշման նախագծի ընդունման դեպքում  ՀՀ պետական բյուջեում նախատեսվում է եկամուտների ավելացում:
ՏԵՂԵԿԱՆՔ

«Վարձակալությամբ տարածքներ տրամադրելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

«Վարձակալությամբ տարածքներ տրամադրելու մասին» ՀՀ կառավարության որոշման նախագծի ընդունման կապակցությամբ այլ իրավական ակտեր ընդունել անհրաժեշտ չէ:

ՏԵՂԵԿԱՆՔ

<Վարձակալությամբ տարածքներ տրամադրելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

02.04.2015թ.
թիվ 01/83-5/7798-15
ՀՀ կառավարությանն առընթեր անշարժ գույքի կադաստրի պետական կոմիտե

26.03.2015թ.

թիվ ՄՍ/7.2/1935-15
ՀՀ արդարադատության նախարարություն

30.03.2015թ.

թիվ 01/14/3611-15


	1.Առաջարկվել է Որոշման Նախագծի 2-րդ կետով նախատեսել, որ Նախագծի 1-ին կետով վարձակալությամբ տրամադրվող տարածքների ամսական վարձավճարը հաշվարկվում է ՀՀ կառավարության 2001 թվականի փետրվարի 22-ի թիվ 125 որոշմամբ հաստատված կարգով:

1.Որոշման նախագծի վերաբերյալ առաջարկություններ և առարկություններ չկան:

1.Առաջարկվել է Որոշման նախագծի նախաբանում «2-րդ կետով» բառերը փոխարինել «2-րդ մասով» բառերով: 

	Քննարկվել է
Ընդունվել է

	Հաշվի առնելով, որ ՀՀ կառավարության 2015 թվականի մարտի 26-ի «Հայաստանի Հանրապետության կառավարության 2001 թվականի փետրվարի 22-ի N125 որոշման մեջ փոփոխություն կատարելու մասին» թիվ 330-Ն որոշմամբ հաստատված ՀՀ պետական կառավարչական հիմնարկների տիրապետմանը, տնօրինմանն ու օգտագործմանը հանձնված /ամրացված/ գույքը ուղղակի ձևով վարձակալության տրամադրելու կարգի 1-ին կետով սահմանված է, որ  Հայաստանի Հանրապետության կառավարության որոշմամբ կարող է նախատեսվել նաև այլ բան, Որոշման նախագծում փոփոխություն չի կատարվել:
Որոշման Նախագծի նախաբանում            «2-րդ կետով» բառերը փոխարինվել  են        «2-րդ մասով» բառերով:



	
	


